
Hronika

Cazinjanin se sam prijavio policiji: Pucao iz
automatske puške pa sam sebe ranio

Foto: N.N. | Cazinjanin se sam prijavio policiji: Pucao iz automatske puške pa sam sebe ranio

Zlatan Čekić
24.05.2022 19:00

CAZIN - S.H. (49) iz Cazina izvršio je samoranjavanje pucajući iz automatske puške ispred
ugostiteljskog objekta "Tatar", koji se nalazi u tom gradu, a trenutno je s teškim tjelesnim povredama
hospitaliziran u Kantonalnoj bolnici u Bihaću.

Prema riječima Adnana Beganovića, portparola MUP-a USK, ovaj događaj se desio u ponedjeljak u
poslijepodnevnim satima, a o svemu su policiju obavijestili građani. 

Dolaskom na lice mjesta policija je zatekla određeni broj gostiju koji su potvrdili tačnost ove dojave,
te je pronađen i veliki broj čahura od metaka. 

Pomenuto lice se u međuvremenu dovezlo i prijavilo u Policijsku stanicu Cazin i donijelo sa sobom
pušku. 

"Povrede je zadobio od odbijanja metaka o asfaltnu površinu, a nakon što mu je pružena prva
pomoć u Domu zdravlja Cazin, odvezen je u Kantonalnu bolnicu u Bihaću", kazao je Beganović. 

Prema informacijama do kojih se došlo tokom istrage, pomenuto lice je u pijanom stanju upotrijebilo
pušku, a slučaj je prijavljen i Tužilaštvu USK. Z.Č.

